
UMIEDEMEDE

Omenala by ka ndj si ebi ndu ha. Mmejo putara ihapu etu a maara e si eme ihena-emezi
va etu 0z0. Mmejo omenala n'uche ndi odee bu iwebata ihe ndi abughi omenala Igbo ma
na-emezi ha ka ha abuomenalandi Igbo. Asusu bu kwa nu uzo mmady na ibe ya si
ezikorita onwe ha ozi ma burukwa ihe e ji akowaputa omenala. Ka ihe siri kwurun'oge a,
otutu omenala na-enwe mmejo n'uzo di iche iche. Ufodu mmejo ndj a na-adoghachi ezi
agamnihu asusu Igbo azu. Nke a kpalitere mmuo odee ndia ime nchocha n'isiokwu a.
Ufodu ebumnobi ndi odee bu ichoputa udi omenala ndi Igbo di iche iche, udi mmejo a na-
enwetagasi n'omenala ndi ahu, ka mmejo ndi ahu Ii echere asusu Igbo aka mgba na uzo a
ga-esi gbochie ha. Nchocha a gbasoro usoro sovee nkowasi. Ngwo oru nchocha Ii
n'akwukwo ogugu di iche iche, usoro nnoromele na ogugu isi odee. Atutu nchocha bu
atutu adim garagara asusuy nke ndi tuputara ya bu Smith, Ehala na Giles (2017).
Nchocha a ga-abara ohanaeze uru tumaduy ndi na-eme nchocha. Ka e mechara ntucha, a
huru ufodu omenala Igbo na mmejo ha nwere, mkpatara mmejo ndi ahu na ka mmejo ndj
ahu Ii echere asusu Igbo aka mgba. Aro nchocha bu ka ndi nwere mmasi na nwulite asusu
Igbo gaa n'ihu ichoputa ihe ndi a ga-eme iji hu na asusu na omenala Igbo na-aga n'ihu.

OKWUMMALITE

Agburu obula Chukwu kere nwere ka ha si ebi ndy ha. Ka ha si ebi ndu ha gunyere ka ha si
eji ejiji, ka ha si eme mmemme, udi nri ha na-eri, udi ekpemekpe ha, ka ha si achi ochichi,
ka ha si echi echichi na ihe ndi 9zo gbasaara ebimu ndu ha. Ndi Igbo so n'agburu Chukwu
kere nwere ka ha si ebi ndu ha. Uzo Ibi ndu ha ka a kporo omenala. Ka o siladi, e ji
omenala di iche iche mara ndi Igbo. Ha bukwa ndi ejighi omenala na nkwenye ha egwu

A Publication of: Association for the Promotion of African Studies Tansian University, Umunya, Nigeria




AKU Vol. 6, No. 1, 2025 ISSN: 2814-0753 (P) ISSN: 2814-0761 (E)

egwu. Na mgbe ochie, ndi Igbo na-akpachapu anya nke gma n'idebe na ihubere omenala
ha isi. Ma ka ogena-aga, otutu mmepe na ywa na isape anya batara n'ala Igbo site n'aka
ndiocha wetaara anyi uka ma chia anyi, ufodu omenala Igbo n'otutu obodo biazia na-
enweta ndaghachi azu n'uzg di iche iche. Ufodu omenala ka a na-echezg ma na-atufukwa
ha. O bu omenala ndi na-achikwa akparamagwa ndi ahu n'ihe niile ha na-eme.

Mmejo putara imehie ihe ma obu thapu etu a maara e si eme ihe na-emezi ya etu 0z9, ya
bu ime ihe etu ekwesighi ekwesi. Mmejo omenala n'uche odee putaziri nghasa magbuy
mmebi nke omenala ma gbu iwebata ihe ndi abughi omenala ndi Igbo ma na-emezi ha ka
omenala ha. E nwekwara ike isi na ¢ bu onwu omenala nke mkpote ya bu ihe hiara ahu
nke ukwu. Asusu di n'ime omenala. O buya ka e ji akowaputa omenala ndi ma burukwa
uzo mmadu na ibe ya si ezikorita onwe ha ozi.

Otutu oge, a na-ahu mmejo n'the mmadu na-eme. Ihe ¢ bula emeghi ka e si eme ya na-
eweta ndaghachi azy n'ihe a na-eme. Mmejo omenala bu ihe so echere asusu Igbo aka
mgba maka na mgbe obula a hapuru etu e si eme omenala mewe ya etu 9zo, 0 ga-eweta
mgbanwe n'etu a ga-esi kowaa ya nke ga-emetuta asusu ahu. Nke a bu maka na o nweghi
etu a ga-esi kwuo maka omenala ghara ikwu maka asusu maka na asusu na omenala ma
obu omenala na asusu na-agako onu. Omenala nodi ka uwe e ji chog asusu mma. Onye
obula ma asusu amarala omenala asusu ahu. Nke a kpatara Whort (1956) jiri kwuo na
mba ¢bula asusu ha furu efu na omenala ha efuola, nke omenala ha furu, ihe e jiri mara ha
efukwaala. O buru na anyi hapu omenala anyi ka o fuo ma ¢obuna-emejoya, ka anyi
matakwa na asusu Igbo ga-enweta ihe mkpobi ukwu nke ga-eso na-adoghachi ezi
agamnihu ya azu. O bu ihe di otu a kpalitere mmuo odee n'ide ihe n'isiokwu ahu bu
'Mmejo Omenala di ka The So Echere Asusu Igbo Aka Mgba'. Omenala odee ga-atule bu
ma nke a na-ahyanya ma nke anaghi ahu anya.

Ebumnobi e ji dewe ihe odide a bu ichoputa udi omenala Igbo di iche iche, udi mmejo a
na-enwetagasi n'omenala ndi ahy, ihe butere mmejo ndi ahy, ka mmejo ndi ahu Ii echere
asusu Igbo aka mgba na uzo a ga-esi gbochie ha. O di mkpa ikowa na ederede a bu naani
omenala ndi Igbo dimma, a na-enweta mmejo na ha ka a ga-eleba anya. A gaghi ekwu
maka omenala ndi di njo, kwesiri nkwusi, a kwusi woro di ka igbu ejima, itufu nwaanyi
amutaghi nwa n'ajo ohia na omenala ndi na-ala azudi ka iru mgbede nke agum akwukwo
n'oge a bu ihe kpatara ya.

Iji mee ka ederede a di mma, e kewara ya na nke ji ang. Nkeji nke mbu bu okwu mmalite.
Na ya ka e nyere nkowa gbasara ihe e jiri mere isiokwu, ihe kpalitere mmug odee na ihe
kpatara e jiri dewe ihe n'isiokwu a. Nkeji nke abuo bu ntuleghari agumagu. N'ebe a, a
tulere okpurukpu okwu metutara ederede a, ihe ndi e dere la metutara isiokwu na nkowa
atutu e jiri bagide ihe odide a. Na nkeji nke ato ka e mere ntucha nchoputa. N'ebe a ka
atulere ufodu omenala ndi Igbo di iche iche, udi mmejo ufodu omenala ndi a nwetagasiri,
ihe butere mmejo ndi ahy, ka mmejo ndi ahu Ii echere asusu Igbo aka mgba na uzo a ga-
esigbo chie ha.

Nankejinke ikpeazu ka a chikotara ihe odide a ma mechieya. Odee turu anya na ihe odide
a ga-abara otutu ndi mmaduy uru tumadu ndi na-ede ihe n'the metutara isiokwu a na ndi
thegbasara ikwalite asusu na omenala Igbo na-echu yra.

NTULEGHARIAGUMAGU

N'ebe a ka a ga-eleba anya n'okpurukpu okwu na ihe ndi odee delera banyere ihe ndi
metutara isiokwu ederede a tinyekwara atutu e jiri dee ya. Isiokwu a ga-atule bu omenala,
asyusuna mmejo.

Omenala

Omenala bu ihe e jiri mara ndi na-enyere ha aka n'ichikwa akparama agwa ha. Ekwealor
(1998) na nkowa ya kwuru na omenala by ka ndi Ii ebi ndu ha. Di ka o siri kowaa, ¢ bu
omenala ndi ka e ji amata ha. O gara n'thu kowaputa na o di mkpa na ndi gbula ga na-
echekwa omenala ha. O kwuru na agburu obula enweghi omenala bu agburu nwuru
anwu. Ofomata (2012) n'aka nke ya kowara na ihe e ji ama ndi ma obu agburu ma obu
mba bu omenala ha. Nke a gosiri na njiri mara ndi bu omenala ha.

Igwe na Adeyemi (2011) kowara omenala ka ihe niile gbasara ka ndi i ebi ndu ha site
n'oge doro anya a maara. Di ka ha sikowaa, omenala metutara ihe ha nabatara maka ibi
ndu ha, ekpemekpe ha, ka ha si emekorita n'azum ahia, echichi ha na-echi, alumaly ha na
ihe ndi 9zo ha nabatara maka obibi ndy ha. Ha gara n'ithu kwuo na ¢ bu ihe a na esi n'otu
agburu ha feere agburu 0z9. Anozie (2003) kowara omenala ka uzo di iche iche mmadu Ii
ebindy. Dika o si kowaa, a na-eziputa omenala site n'ejiji, erimeri, ekele, emume diiche
iche di ka ilu nwaanyi, egwu, iru mgbede, oruaka na echichi diiche iche.

Ogbalu (1981) kowara na 0 bu omenala mba ka e ji ama ha. O gara n'thu kwuo na mgbe a
na-ekwu maka omenala, otutu ihe ka ebu n'uche di ka ndu ndi Igbo, omume ha, asusu ha,
nkwenye na nri ha, ka ha si eziputa onu na iru yjy, ka ha si emekorita na ka ha si azu onwe
ha dgz. O kowakwara na omenala mba nwere ike di mmama obu di njo. Nke a gosirina ¢
bughi naani ithe di mma bu omenala, e nwere ufodu ihe 9joo digasi n'omenala. N'uche
odee, omenala igbu ejima di ka a hytara n'oge gboo, igbu ymuaka ndi bu uzg puo eze elu,
itufu onye amutaghi nwa tupu 0 nwuo n'ajo ohia na ndi 9zo abughi ezigbo omenala n'ala
Igbo. Udiomenala ndi a ga-abu ndi Ogbalu na-ekwu maka ha joro njo ma ha aburu laihe a
kagburu akagbu n'ala Igbo n'oge ugbua. O di mkpa ikowa na a na-amuta omenala amuta.
O bughi ihe e ji amu mmaduy. Odee na-etinyezi na omenala na nghota nke ya bu ihe niile e
jiri mara mba, ha na-eme. Q dimkpa ikowa na omenala ala Igbo niile abuchaghi otu mana
ndi a ga-eji mee nchocha bu ndi zuru ala Igbo niile onu.

Asusu

Asusu bu okwu onu nkiti ma bury uzo mmadu na ibe ya si enwe mmekorita. Anozie
(1999) kwuru na asusu bu uda sitere n'olu mmadu nwere nghota mgbe oganokwu di iche
iche meghariri ahu n'uzo di iche iche. Crystal (1972) ruturu aka na anyi na-enweta uda

mgbe e nwere mmetuta ahy, n'uzg di iche iche n'etiti nji akpo ike na nji akpo juu. O buuda
ndi a ka ndi gkachamara n'asusu na-ahazi n'udi odi mara nke e ji emebe asusu. O gara
n'thu kwuo na ¢ di nno¢ ka a ga-asina o nweghi ihe ¢ bula mmadu na-eme n'uwa n'
achoghi enyemaka asusu. Okolo na Ezikeojiaku (2012) na nkowa nke ha siri n'asusu bu
usoro ndi mmadu si enwe mmekorita niile ha nwere n'uwa. Agbedo (2015) kowara n'uzo
nke ya na asusu buuzo e si ezirita ozi site n'iji uda ma obu akara nwere nghota nke mmadu
nwere ike iji kowaputa mmetuta obi ya, echiche obi ya na ihe o bu n'uche nakwa ihe
merela eme.

N'echiche Wibowo (2011), asusu bu usoro ¢odimara nwere nghota nke na-emeputa uda
nke otu ndi mebere ha ji ezirita 0zi ma na-egosikwa echiche na mmetuta obi. Eze, Aboh
naAruah (2017) kowara na ewepu asusu, ndi mmadu ga-enwe ihe nhiaahu n'ikowa ihe ha
huru n'udi okwu. Ha agaghi enwe ike ikowa etu obi di ha ma obu tugharia echiche han'udi
mkparita uka. Nkowa a niile gosiri na asusu bu usoro ekwurekwu, ederede, akara ma gbuy
odimara ndi mmadu ji agwakorita ma obu ezirita onwe ha ozin'uda

Asusu Igbo

Asusu Igbo bu otu n'ime asysu ato kachaputa ihe na Naijiria, abuo ndi 9zo bu Awusa na
Yoruba. Asusu Igbo so n'asusu di n'okpuru ezinaulg asusu a na-akpo “KWA” nke sitere
n'okpuru Niger-Congo (William na Blench 2000). Ndi na-asu asusu Igbo bu ndi Igbo bi
na mpaghara owywa anyanwu Naijiria. Ha mejuputara steeti ise bu ala Igbo Kpomkwem
ndi bu Abia, Anambara, Ebonyi, Enugwu na Imo. E nwekwara ndi Igbo na mpaghara
Delta, Rivas na Bayelsa. Eme na Nkamigbo (2009) kowara na ihe e ji akpo ndi mmadu
ndi Igbo bu maka asusu ha. Iji kowada ya nke gma ka Nwadike (2002) jiri gosi ihe ato
Igbo putara. O kowara na nke mbuy, Igbo putara ndi a muru bu ndi, nke abuo bu na Igbo
putara okere alandi Igbo bu ala Igbo, ebe mputara Igbo nke ato bu asusu ha bu asusu Igbo.
Ya bu asusu Igbo bu asusu nke ndi Igbo na-asu. Asusu Igbo di oke mkpan'ala anyin'ihi na
e ji ya eziputa omenala ndi Igbo. O na-ewetakwa oganihu obodo mekwaa ka obodo
kwuruchim.

Ihe ndi e derela banyere isiokwu

Mgbemenana Ugochukwu (2022) mere nchocha n'isiokwu bu '"Myiwere: Qgbatauhie
nye omumu asusu Igbo di ka asusu nke abuo'. Nchocha ha lebara anya ka myiwere siri
ebutere onye na-amu asusu Igbo ogbata uhie. Na ngwucha nchocha ha, ha choputara na
omenala onye na-amu asusy, onodu ime mmuo ya nakwa mgbawoju anya myiwere na-
ebutere omumu asusu Igbo ogbatauhie. Nchocha a yitere nke a na-eme ebe a maka na o
rutury aka n'the ndi na-ebutere omumu susu Igbo ogbatauhie n'ebe onye na-amu ya di ka
asusu nke abug. Ndi iche ha bu na nke a na-eme ebe a na-ekwu naani ka mmejo omenala
siechere asusu Igbo aka mgba.

Ephraim-Chukwu, (2023) na nchocha nke ya, ¢ kporo 'Nchekwa asusu Igbo n'odinihu
site n'omenala', gbara mbo ichgputa ihe ndi mere asusu Igbo ji ala azu ndi gunyere agwa
ndi nne na nna na-akpaso asusu Igbo site n'ekweghi ka umu ha na-asu Igbo, obibia

ndigcha naihe ndi 0z na etu a ga-esi chekwaa ya. Nchocha a na nke a na-eme ebe a yitere
maka na o lebara anya n'ihe kpatara asusu Igbo ji ala azu na etu a ga-esi chekwaa ya site
n'omenala maka odinihu. Ndiiche ya na nke a na-eme ebe a bu na nke a na-eme ebe a na-
akowa na mmejo omenala so adoghachi asusu Igbo azu. O bughi naani nchochandiakaa
tulere maka isiokwu a ma na ndi ¢zo ahu a tulere arytughi kwa aka n'isiokwu a
kpomkwem. Ya kanchocha a jiri di mkpa.

Nwaozuzu (2015) mere nchocha n'Agbam mbo ndi Igbo na nkwalite asusu ha. O
deputara ihe ise e ji egosi asusu na-akwado inwu anwu. Na nchocha ya, e ji asusu Igbo
wee tulee ka esi eji ya eme ihe ndi a: ime ejije, ikuzi ihe n'ulpakwukwo ga, izikorita ozi,
dee ma nyocha a mmuo ndi mmadu maka asusu Igbo. Ka o mechara ntucha ya, 0
choputara na asusu Igbo dara n'ule e ji ya mee. O katokwara etu ndi mmadu maara ihe
ekwe na-akusi emeso asusu na omenala ha maka na ¢ choputara na ha amaghi eji ya ede
edemede leta ma gobu guo Izi nnabata n'Igbo. Nchocha Nwaozuzu yitere nke a na-eme ebe
a mana ndiiche ya bu na ¢ tuleghi omenala di iche iche a na-emejo mere asusu Igbo ji ala
azu.

ATUTUNCHQCHA

Atutunchocha a by Atuty adim gargara asusu nke Smith, Ehala na Giles tuputarana 2017.

Atutu a na-amu ka asusu si didebe garagara, yabu, ma asusu ahu a na-anwu anwu ka o

kwudosiri ike. Atutu a kwenyere na asusu di ka ihe ¢ bula di ndy. E nwere ike imubata ya;

o nwere ike ito eto ma nwekwaa ike inwu anwu. Di ka ndi tuputara atutu a siri kowaa,

otutu onodudi, ndi nwere ike iweta onwu asusu di ka:

L. Mgbe otu agburu wakporo agburu 0zo tumadi nke ¢ ka ike, nke nwere ike mee ka
0 manye nke 0 wakporo ka ¢ kwusi isu asusu ya ma suba naani nke ya. A hutara
udi onodu an'etiti ndi Rome na ndi Greek.

il. Ozokwa, e tie iwu ka a suba naani otu asusu n'obodo e nwere otutu asusu, nke a
na-eme na ufodu asusu nwere naani obere mpagharana-asuya, ga-eji nwayoQo
nwayoQo na-anwu tutuu onye ikpe-azu na asu ya anwupu.

1ii. Nke ato, otutu oge, ndi nwe asusu anaghi enwe mmasi n'ebe asusu ha di. Nke a na-
emekari mgbe e nwere asusu mbiara-chiwa na-ewu ewu di ka asusu Bekee nke
na-ewu n'oge ugbua. Otutu ndi na mba ywa tumadi ndi Igbo ji isu ya anyaisi ma
hutaya di ka asusu ndiwara anya, si ebe mepere emepe nakwa nke ¢ ji akpa nga-
nga. Nke a bu n'agbanyeghi na ndi na-awa udi anyaa amachaghi asy ma na-ede
ya. (dezieihe niile a)

O bu udi onodu a kpatara otutu obodo ji agbalisi ike ihu na asusu ha anwughi maka na
asusu bu ihe e ji ama ndi. Ndi asusu ha nwury anwu aburula ndi e chefuru echefu. Q by ya
kpatara ndi meputara atutu a jiri kwuo na ¢ di mkpa idi na-elele adimu ndu asusu kwa
mgbe kwa mgbe. Nke a ga-enye aka igbazi asusu n'ebe ¢ na-aso ngongo; o0 na-enyekwa
aka ikpalite mmuo ndi nwe asusu n'ebe asusu ha di. Ya kpatara na atutu a bara uru kwesi

ekwesi na a gaghi elefere ya anya. Atutu a di mkpa na nchocha a n'ihi na o na-akowa ka a
ga-esina-atule asusu Iji hu na asusu ahu anwughi anwu.

NTUCHANCHQPUTA

N'ebe a ka a ga-ejithendi e nwetara na ntuleghari agumagu ndi odee kowara gbasara
omenala di ka uzo ndu agburu wee mee ntule n'isi okwu a bu mmejo omenala di ka ihe so
echere asusu Igbo aka mgba. A kowara omenala di ka ihe niile ndi kwekoritara ha ji ebi
ndu. Nke a kpatara a ga-eji lebaa anya n'ufodu omenala tumadu ndi a na-enwetakari
mmejo na ha. Qzg, omenala ndi a ga-eleba anya ebea abughi ndi di njo a kagbugoro
akagbu kama i bu ndi di mma a na-enweta mmejo na ha.

UDIOMENALANDIIGBO DIICHE ICHE

Omenala ufodu ndi a ga-atule gunyere:

- Udi Irindi Igbo na-eri

—Ekelendi Igbo

- Mmemme ha na-eme di ka alum Ii na nwunye, ikwaozu, iri ji ohury, ichiozg, igu nwa
aha, irumgbede, dgz.

- Udi egwundi Igbo na-agba.

- Mmekorita mmadu na ibe ya na-enwedi ka ile gbia.

- Udi echichi ndi Igbo na-echi di ka nze na 0zo, dgz.

- Oru aka ha na-aru di ka iko oru ugbo, ikpu uzy, izu ahia, dgz
- Ekpemekpe na Nkwenye ndi Igbo, dgz.

UDIMMEJQANA-ENWETAGAN'OMENALANDIA
N'ebe a, a ga-ewere omenala ufodu na ndi a e deputara kowaa, ma deputa udi mmejo a na-
enwetana ha.

Omenala maka erimeri ndi Igbo:

Ndi Igbo bu agburu Chukwu goziri site n'inye ha otutu ihe oriri e ji ele ndu anya. The oriri
ndi a gunyere ji, ede, akpu, abacha, nrioka, achichaede,ukwa, akidi, ukpaka, ona, ojoko,
akwukwo Iri di iche iche na-enye obara di ka onugbu, oha, ugu, inine, gkazi, mgborodi,
utazi, uziza, nchuanwu na ihe ndi e ji eme ka ofe ro9 aro di ka achi, ofo, akparata, dgz. E
nwekwara mmanya nkwu elu na mmanya ngwo ndi Igbo na-anu.

O bu nri ndia anyi na-eri na-edozi ahu ka ufodu ndi be anyi tumadu umuaka na-etolite
etolite na-elegharazi anya na-eri nri ndi ocha wetara di ka indomi, saladi, shawama, nri
komkom. dgz. Mmanya a na-anyzi by mmanya oto biribiri ka ma ngwo na nkwuelu, dgz.
0z0, e kwesikwara ka a na-akpo nri anyi aha yaghara i na-abaghariya aha Bekeedi ka ebe
ana-akpo (delete) abacha anyi na-agwo agwo na-ata ka a na-akpo - African salad, udara—
African apple, akara — bean cake, dgz. O buru na a hapu umuaka na-etolite etolite ka ha

riwe naani udi nri na mmanya ndia abughi njiri mara ndi Igbo, na-abagharikwa nri any1
aha, oge ga-abia mgbe ha ga-echezgsi aha nri na mmanya ndi Igbo kpamkpam. Nke a ga-
eweta onwu omenala na asusu gbasara erimeri ndi Igbo ahu.

Omenala maka ekele: Ndi Igbo nweredgz ka ha siekeleekele. Ha nwere ekele ututu
gunyere 1 boola chi, 1 putala yra, dgz na ekele abali by, ka chi boo ma obu ka chi foo, dgz;
ebe ekele oru ha bu daalu ory, jisiike ory; ha nwere ekele onye ihe mebidoro di ka kasie,
ndo dgz. Ufodu ekele ndi a na-enweta mmejo n'uzo di iche iche. The di ka ekele ututu anyi
ugbua aghoola good morning ma nwata ma okenye buzi ya ka a maara bu ekele ututy. Etu
a ka ¢ di n'ekele ufodu ndi 0z¢ anyi na-ekeledi ka 'ndo' buzi sorry. The di etu a so echere
asusu Igbo aka mgba maka ¢ bu mmadu thapu omenala na asusu ya na-emezi nke onye
0z0.dgz

Omenala maka ejiji / ekike ndij Igbo: Ejiji ndi Igbo mara mma nke ukwu. Umunwoke
na-eyi uwe ogologo ukwu yikwasa ya uwe isi agu n'elu. Ha na-eyikwa aka n'olu ma jide
mkpo ma obu akupe n'aka. Ndi chiri echichidi ka 0z na-agba eriri 0zo n'ukwu,
kpukwasa okpu mmemme n'isi mana ndi echighi echichi nwere ike ikpunye okpu na-
acha agwa 0zo¢ n'isi. Umynwaanyi, ndi nne na-eyi uwe obi mara ukwu akwa abuo
kekwasa nnukwu ichafu isi. Ha na-eyikwa aka n'olu. Ugbua, o nwekwaghi onye na-
etinye uchu n'ejiji e ji mara ndi Igbo. Onye obula na-eyi ihe masiri ya n'ogbako na
mmemme ndi Igbo na-eme. Ufodu ndi ntorogbia yumunwoke na-eyikwa iyerinti na-
akpakwa isi. I[he di etua anaghi akwalite omenala na asusu ndi nwe ya.

Omenala maka egwuregwu na ihe nkiri: Na mbuy, oge ihe di mma, enweghi onye na-
eze ibeya, a na-aga egwuonwa n'oge abali ebe umuaka na-ang na-egwuegwudi iche iche.
Ndiumuokorogbiana-agbakwamgbaebendiokenyena-anon'otuakukuna-anara ikuku
mgbede na-eleghari anya ma na-amakwa njakari. Qtutu ihe a na-eme n'oge egwuregwu
bu ihe na-egosi omenala anyi. Udi ihe ndi ahu adikwaghi etu ahu nke ihe ndi kpatara ya
gunyere oke ihe egwu di n'obodo, igwe onyonyo ndi mmadu nwechara na be ha dgz.

Omenala maka alum din anwunye: Ndi Igbo nwere ka ha si abanye n'okwa alum di na
nwunye. Tupu nwoke na nwaanyi abanye n'gkwa alum di na nwunye, a na-aju ajuju
gbasara onye ihu na onye azu nke a na-akpo ohia ajuju. Nwoke ga-alu nwaanyi ga-akporo
ndi ikwu na ibe ya gaa mee ego n'isi nwata nwaanyi ¢ choro ily, gbaa nkwu ya tupu ha
ebiri di ka di na nwunye. The e ji eme ihe ndi a di otutyu mana n'ihe niile, ¢ bu iji mee ka
alum Ii na nwunye ahu buru ihe kwudosiri ike. Ma na n'oge ugbua, a na-ahu mmejo di
iche iche n'alym di na nwunye. Nwoke na-ahu nwaanyi n'uzg, kwe ya nkwa olulu
n'ajughi ase kwesiri ekwesi. Omenala 1ju ase n'alumalu adighikwa ebe a. Umu agbogho
na-agbasokwa nwoke n'echeghi ka nwoke mee ihe n'isi ha gaa biri di ka di na nwunye
n'agbaghi nkwu. The mejoro omenala ga-adoghachi asusu omenala ahu azu. Ufodu
umunwoke na-aga mba abughi ala Igbo ichu nta aku na yba di ka e jiri mara ndi Igbo, hu
nwaanyi obodo ahu kporo luwa iji nweta ihe ha choro. Nke a abughi nsogbu kama ebe
nsogbu di bu asusu a ga-asyru umuaka ha. Ihe nwoke na-aluy di nwaanyi ahu kwesiri ime

A Publication of: Association for the Promotion of African Studies Tansian University, Umunya, Nigeria




AKU Vol. 6, No. 1, 2025 ISSN: 2814-0753 (P) ISSN: 2814-0761 (E)

bu igba mbo huna ¢ na-asury ymu ha asusu Igbo.

Omenala maka igha mkpe/iru uju na ibu ozu:

Igba mkpe putara mmadu iru yju onye nke ya nwury anwu. Nwoke na-agba mkpe,
nwaanyi na-agba mkpe, nwunye ma ¢obu di ya nwury anwu. Nne na nna na-agba mkpe
nwa ha nwury anwu ebe nwa na-agba mkpe nne ma obu nna ya. [gba mkpe a ga-atule ebe
a bu nke nwaanyi na-agbara di ya nwury anwu. N'aka nke 0z9, ibu ozu putara ibu onye
nwury anwu nke nwere ka e si ebu ya n'ala Igbo. Mana ka e si ebuzi ozu n'oge ugbua
enyeghi onu ebe a na-akpota ndi a na-akwu ugwo na-ebu ozu, ji ya mere aka oru ga-eburu
ozu mmadu na-efeghari ka ukpa nan'udi igba egwu. Udi ihe di etu a adighi mma makana
a na-emefu ego n'uzg ezighi ezi tinyekwara na oge ufodu, ozu na-adanahi ndi ahu bu ya
tien'ala.

N'ebe igba mkpe di, otuty yumunwaanyi anakwaghi agba mkpe n'usoro obodo siri nabata
n'agbanyeghi ihe ufodu obodo di iche iche mapuchara n'igba mkpe iji belata ahuhu onye
na-agba mkpe na-ata. Ma n'agbanyeghi ihe ndi a e wepuchara, a hapuru ufodu di ka 1yi
akwa mkpe na ufodu ndi 9zo Iji gosi na ¢ bu mmadu ka a na-akwa na o bughi okuko.
Mana ufodu tumadu umunwaanyi ekweghi ka a gbanye ha n'afa na-eme ihe masiri ha di
ka ekweghi iyi akwamkpe na iyi akwa mkpe na-ayi oyi nwoke. The di otu a dirigawa, i
kowara umuaka ihe bu igba mkpe ga-ara ahu. Oge ga-erukwu mgbe omenala ndi ahu ga-
abu ihe e chezoro echezo.

Omenala maka mekorita mmadu na ibe ya na-enwe: Ndi Igbo bundi e ji inwe
mmekorita mmadu na ibe ha mara. Ha maara ele obia nke oma marakwa eme nwanne.
Mana ka ihe siri gbatakwuru n'oge a, otutu ndi Igbo anaghikwa acho mmeko ha na
mmadu ibe ha. Nke a bu ihe joro njo makana o bu site na mmekoritammadunaibeyakae
si amuta ihe ma na-enwe agamnihu obodo. A na-emejozi omenala a n'uzo di iche iche.
Ufodu na-achozi iji egbe, mma ma obu nsi wepu ndu mmadu ibe ha maka agam nihu onye
ahyna-enwe. Nke a abughi ejiri mara onye Igbo ma oli.

Omenala meturu igu aha: Ndi [gbo nwere omenala metutara igu nwa aha nke a na-eme
ma nwa mee izu asaa e jiri muo ya. Ndi Igbo na-agunwa aha site na nkwenye di iche iche
ha nwere na ihe mere mgbe a di ime nwata. Q bu ihe ndi a ka a na-elegara anya wee guo
nwa aha di ka Onyedikachi, Ogechukwukamma, Chukwuebuka, Chukwudi, Nwaora,
Uzoamaka, Nwakaego, Ginikanwa, Obiageri, Obiefuna dgz. Aha ndi a nwechara
mputara ma na n'oge ugbua, ufodu anakwaghi aba aha nwere mputara kama ha na-aba
nwa aha gbula masiri ha di ka Jaki, Bobi, Lari na aha ndi 9zo amaghi mputara ha.

Omenala maka egwu ¢dinala ndij Igbo:Ndi Igbo nwere egwu di iche iche ha na-agba.
Egwu ndi ahy gunyere egwu atiriogwu, egwu mkpokiti, nkwa umuagbogho, egwu
egedege dgz. Egwu ndi a mara mma nke ukwu nke mere na gtutu n'ime ha agachaala mba
ofesi. Ma ka ndi be anyi li eleghara egwu ndi ahu anya n'oge ugbua ma na-agbazi egwu

awantiro ga-eme na mgbe adighi anya egwu ndi a ga-abuzi ihe a ga-eleghara anya maka
na ndi a ga-ahafe ya n'aka bu ndi na-etolite etolite etinyeghi uchu na ya. Nke a ga-eme ka
omenala na asusu metutara egwu odinala ndi Igbo maa afo n'ala.

IHE NA-EBUTE MMEJQ OMENALA

N'ebe a, a ga-akowa ihe ndi na-ebute mmejo omenala ndi Igbo ndi e deputara. The na-
ebute mmejo omenala ndi Igbo di otutu mana ufodu n'ime ha ka a ga-akowaputa ndi
gunyere:

Mbubata ngwa erimeri na mba ofesi: Ndi na-ebute ngwa ahia na mba ofesi na-ebute
ihe oriri di iche iche ndi ocha na-eri, si ebe ahu na-ebutere ha ndi be anyi. Nke a mere ka
ndi be anyi na-eleghara erimeri e jiri mara anyianyana-erizi nke ndi Bekee. O buru na a
hapu umuaka na-etolite etolite ka ha riwe naani udi Iri na mmanya n'abughi e jiri mara ndi
Igbo, oge ga-abia mgbe ha ga-echezo maka nri na mmanya ndi Igbo kpam kpam.

Obibia ndi ocha: Ndi ocha n'eziokwu wetara mmeghe n'ala anyi ma na ha wetekwara
otutyu mmejo omenala n'ebe otutu ihe di, di ka ime ka ¢ buru asusu ha ka e ji akuzi ma na-
eme otutu ihe di ka ijiyana-ekeleekele, udi aha anyi na-aza, dgz. Obibia ha mejokwara
omenala gbasara ekpemekpe odinala anyi nke na ihe gbasara ngwa ofufe anyi di ka
okpesi, 0fo, ikenga, oto nsi dgz abukwa ghi ihe a na-anu maka ha.

Ihe ndi a na-elele n'igwe onyonyo: Otutu oge, ndi na-eme ihe nkiri n'igwe onyonyo na-
ewebata ihe ndi ha chere na ¢ ga-amasi ndi mmadu n'ihe nkiri ha na-emedi ka ndi gba oto
ma ¢ bu ndi [i uwe di anaa n'agbanyeghi na uwe ndi di otu ahu abughi njiri mara ndi Igbo.
E sikwan'ihe onyonyo elele egwu di iche iche abughi egwu odinala anyi na mmemme ndi
Igbo na-eme. The ndi a na-eme ka ymuanyitumadindi bi mbaofesina-ahutaya ka ¢ bu etu
omenala Igbo di.

Ndi ntorogbia: Otutu ndi ntoroobia oge ugbua so eweta mmejo omenala n'otyuty ihe
tumadi n'ebe o gbasatara mmekorita mmadu na ibe ya na kwa n'alumalu. O bukari kwa ha
na-eyi uwe 9joo di iche iche n'udi na ha maara ihe ekwe na-aky. Ha na-akporg nwaanyi
ma obu nwoke gaa luwa n'emeghi ihe so yadi ka e sieme.

Mmetuko na mbikgsi ndi Igbo na agburu ndi 9z¢

A maara ndi Igbo di ka ndi na-eme oke njem na mba 9z9 maka ichu nta aky na uba. Oke
mmetukosi n'agburu ndi 90zo so eme ka ndi Igbo na-agwako omenala ha na nke ndi 0zo
onu. ihe di etu a na-adgghachi omenala azu nke ga-emetutakwa ila azy asusu.

Ndi ochichi: Ndi ochichi so ebute mmejo omenala site n'ikwadosi asusu Bekee ike nke
ukwuu karia asusu Igbo n'ulo akwukwo na n'ogbako di iche iche. Otutu nzuko a na-eme
n'ala Igbo tumadu nzuko ndi gury akwukwo ng na ya na-abukari na Bekee ka a na-eme
ya. Nke a ekwesighi ekwesi.

Ndi nne na nna: Ndi nne na nna ufodu so eweta mmejo omenala n'ebe ¢ di ukwuu site
n'akuzighi ihe ha kwesiri ikuziri ymuaka ha. Ha na-esite na nwa kuziwere umu ha asusu
Bekee n'agbaghi mbo ikuziri nwata asusy nne ya bu e jiri mara ya.

KAMMEJQ OMENALASIECHERE ASUSUIGBOAKAMGBA

O bu ihe onye maara ka o0 na-ekwu maka ya.O nweghi ka mmadu ga-esi mara ihe 0 maghi
ma ¢ gbaghi mbo ima ihe ahu. O buru na ahapu ka nri ndi ocha nochie erimeri e jiri mara
anyi, oge ga-abia mgbe ihe gbasara erimeri anyi ga-abuihe e chezoro echezo maka na ndi
na-etolite etolite agaghi ama maka ha. Mgbe ahu omenala na asusu gbasara erimeri ndi
Igbo abury ihe mara afo n'ala.

N'ebe o si metuta aha, 0 buru na mmadu na-aza aha amaghi mputara ya, o0 ga-ahia ahu ihu
asusu ga-enye nkowa banyere ya bu ahana ihe e ji baa mmadu udi aha ahy.

N'ebe o si metuta egwu odinala, 0 buru na e leghara ha anya, ihe gbasara egwu odinala na
ngwa egwun di Igbo ga-ala azy ma buru ihe e chezorg echezo Nke gbula n'ime omenala
ndi Igbo e mejoro nwere ike iweta onwu omenala ahu nke ga-eweta ndaghachi azu
n'asusu e ji akowaputa omenala ndi ahuy.

UZO A GA-ESIGBOCHIE MMEJQ OMENALANDIARUTURUAKA

O kwesiri ka goomenti kwadosie oru ugbo ike ka a na-enwe ihe oriri anyi gbanyu. Onye
obulakwa kwesikwara itinye aka na nkwado erimeri ndi Igbo, mee ha ka ha byruy Isi nri na
mmemme gbula a na-emen'ala Igbo ma beleta oke ibubata nri ndigcha n'ala Igbo. Qzo, e
kwesighi ibaghari Iri anyi aha ndi Bekee. Si na-akpo ha aha e jiri mara ha. Nke a ga-enye
aka ihu na omenala na asusu e ji akowaputa maka erimeri ndi Igbo alaghi azu.

N'omenala gbasara ekele, ndi nne na nna ga-agba mbo na-akuziri ymu ha asusu nne,
kuziere ha ihe niile gbasara ekele ndi Igbo. Ndi Igbo kwesikwara ihu asusu ha n'anya na-
asu ya ebe gbula, were ya na-ekele ekele ma na-eme ihe obula.

Ejiji ndi Igbo mara mma nke ukwuu maka ya, onye obula gbaa mbo na-akwalite ya n'uzo
abula uzo site n'iji ya mere €jiji a ga na-eji nammemme ndi Igbo obula.

N'ebe o metutara alumaly, ndi nne na nna kwesiri i na-akuziri ymu ha mkpa ¢ di mmadu
ime ihe n'usoro a nabatara. Ha kwesiri ikuziri ndi ntoroobia ha nwere etu omenala
alumaly siri di n'ala Igbo maka na a hu ekwughi mere okenye ma e kwuo a nughi mere
nwata.

N'omenala iru yju, ufodu n'ihe e wepuru maka igba mkpe nwaanyi di ya nwuru n'otutu
obodo di mma mana etu ufodu ymunwaanyi si agbazi mkpe di ha atozighi uto. E kwesiri
1do ndi na-eme udi ihe di etua aka na nti site n'iweputa iwu na ntarama ahuhu ga-adagide
onye obula dara ya bu iwu. N'ebe o si metuta egwu odinala, ndi okwu di n'aka n'obodo di
iche iche kwesiri iti iwu na a choghizi egwu awantiro n'ebe a na-eme mmemme ndi Igbo,

na-enye ndi ma agba ma na-aku egwu odinala ihe onyinye ma na-akwalitekwa otu egwu
ndiahun'uzo diicheiche.

Nchikota

Nchocha a gbaliri ikowa ihe bu omenala na asusu n'uzgo di nkenke. O lebara anya
n'omenala ndi Igbo di iche iche na mmejo a na-enweta na ha. A choputara na ¢ di otutu
omenala a na-enwe mmejo na ha n'uzo di iche iche. Ndi Odee a gbaliri ichoputagasi ihe
ndi na-ebute mmejo ndi ahu ndi gunyere: oke mbubata erimeri ndi ala Bekee, ihe ndi ana-
elele n'igwe onyonyo, ndi nne na nna, ndi goomenti dgz. A tulere ka mmejo omenalandi a
siechere asusu Igbo aka mgba nke a kowara na omenala obula e mejoro ga-emetuta asusu
e ji akowaputa ya. N'ime ya ka e si tuputa uzo a ga-esi gbochie mmejo omenala ndi a ka
asusu anyi ghara inweta ithe mkpobi ukwu n'odiniihu di ka ndi UNESCO siri kowaa.
Nchocha a na-aty aro ka ndinwere mmasi na nwulite asusu gaa n'thu n'ichgputa ihe ndi a
ga-eme ihu na asusu Igbo na-aga n'thu etu o kwesiri di ka asusu ndi 0z9. Ndi Igbo
matakwa nu na onye kpoo oba ya mkpokoro agbata obi ewere ya kpoo ntu.

